KODI | ETIKES
DHE DEONTOLOGIJISE MIJEKESORE

PARIME KRYESORE

Neni 1 - Pércaktimi
Deontologjia mjekésore éshté njé bashkési principesh dhe rregullash té cilat mjeku(l)
éshté i detyruar t’i njohé dhe t’i respektojé gjaté ushtrimit té profesionit. Sjellja e mjekut, edhe
jashté ushtrimit té profesionit, duhet té jeté shembullore né pérputhje me dinjitetin gé kérkon
ky profesion.

Mjekét jané té detyruar té njohin principet dhe rregullat qé pérmbahen né kété Kod dhe
né bazé té tyre, té pérshtasin sjelljen profesionale.

Neni 2 — Njohja e legjislacionit dhe e Urdhrit té Mjekéve

Cdo mjek e ka detyré té njohé Ligjin 8615, daté 01.06.2000 “Pér Urdhrin e Mjekéve né
Republikén e Shqipérisé”, Urdhrin e Mjekéve si njé ent publik dhe autoritet i vetrregullimit
profesional té pavarur, si dhe legjislacionin né fushén e shéndetésisé dhe sigurimeve té kujdesit
shéndetésor.

Neni 3 — Njohja e Kodit dhe Betimi i Mjekut

Né castin kur regjistrohet né Urdhrin e Mjekéve, ¢do mjek éshté i detyruar té konfirmojé
me shkrim njohjen e kétij Kodi, si dhe té betimit té mjekut dhe té shpreh angazhimin se do t’i
respektojé me pérpikméri dhe me vullnet té ploté.
KREU i PARE
DETYRAT E PERGJITHSHME TE MJEKEVE

Neni 4 — Detyrat dhe misioni i mjekut

Detyra themelore e ¢do mjeku, né shérbim té individit dhe té shéndetit publik, éshté
mbrojtja e jetés, e shéndetit fizik e mendor té njeriut dhe lehtésimi i vuajtjeve té tij. Né misionin
e tij human, né respekt té jetés njerézore, té individit dhe dinjitetit té tij, pér mbrojtjen e
shéndetit, zbulimin dhe mjekimin e sémundjeve, mjeku bazohet vetém né shkencé dhe né
ndérgjegjen e tij, duke i dhéné pérparési interesave té shéndetit tépacientit.

Mjekut nuk i lejohet té pérdoré dijet e tij né kundérshtim me kéto interesa.

Neni 5 — Ofrimi i kujdesit shéndetésor

Mjeku éshté i detyruar, né kohé pageje dhe lufte, té ofrojé kujdesin shéndetésor dhe
ndihmén mjekésore né pérputhje me principet e mjekimit efektiv, té njéjté pér té gjithé, pa
dallim moshe, seksi, race, kombésie, feje, piképamje politike, gjendje ekonomike, pozite
shoqérore etj, duke respektuar té drejtat dhe dinjitetin e pecientit.

Neni 6 — Detyrimi pér t'u angazhuar né rast lufte apo katasrofash

Né rast lufte apo katastrofash natyrore mjeku duhet té angazhohet menjéheré duke u
véné né dispozicion té autoriteteve kompetente pér té ofruar ndihmén e tij.

Neni 7 — Respektimi i tradités

Mjeku duhet té respektojé dhe mbrojé traditat mé té vyera té profesionit mjekésor,
duke praktikuar vazhdimisht standarde té larta profesional dhe sjellje etike té pérshtatshme
ndaj té sémurit, familjaréve dhe ndaj ¢do personi tjetér gé i kérkon ndihmé.

Neni 8 — Kushtézime té aktivitetit profesional

Mjekut né asnjé rast nuk i lejohet té abuzojé me prioritetet dhe avantazhet gé i krijon
statusi i tij profesional ndaj té sémurit, pér géllime pérfitimi personal dhe profesional. Mjeku
gé kryen funksione administrative, apo i zgjedhur né poste publike duhet té sigurojé
transparencén mé té lartépér gjithgka gé mund té duket si onflikt interesi. Ai e ka té ndaluar té
shfrytézojé funksionin dhe postin e tij pér té rritur klientelén apo pér pérfitime té tjera
personale té kundraligjshme.

Neni 9 — Ndihma né raste urgjente

Né prezencé té njé té sémuri apo té démtuari né rrezik pér jetén, ose kur i béhet thirrje
pér njé rast té tillé, mjeku, pavarésisht profilit profesional, e ka pér detyré té ndérhyjé né ¢do
vend e rrethané pér té dhéné ndihmén urgjente, duke asistuar deri né momentin gé té
sigurohet se ai po merr ndihmén mjekésore té kualifikuar.

Neni 10 — Mbi marrédhéniet me kolegét dhe personelin

Mjekét e kané pér detyré té mbajné marrédhénie té mira dhe té ndershme me njéri
tjetrin dhe me anétarét e tjeré té personelit mjekésor, duke respektuar pavarésiné profesionale
té secilit, né interes té sémuréve dhe ruajtjes sé emrit té miré té profesionit dhe té institucionit
mjekésor.

Neni 11 — Mbi reputacionin profesional dhe figurén morale

Mjeku, madje edhe jashté ushtrimit té profesionit duhet té ruajé té pastér figurén e tij
morale duke shmangur ¢do akt gé do té zhvlerésonte personalitetin dhe dinjitetin e tij njerézor
e profesional. Né ¢farédo rrethané qofté, ai nuk duhet té lejojé qé emri i tij té pérdoret pér
géllime publicitare e fitimprurése, ai duhet té ruhet nga vetmburrja dhe fryrja e pa vend e
fames sé tij.

Neni 12 — Pérdorimi i njohurive dhe pavarésia profesionale

Pérdorimi i njohurive dhe ushtrimi i mjekésisé bazohet né parimin e lirisé dhe pavarésisé
sé profesionit.

Mjeku duhet té pérdoré njohurité dhe té gjitha burimet e shkencés mjekesore pér njé
mjekim efektiv, duke u bazuar né pavarésiné profesionale, liriné e veprimit dhe
pérgjegjshmériné personale. Ai duhet té marré parasysh avantazhet, efektet e démshme dhe
pasojat e mundshme té hulumtimeve dhe mjekimeve gé pérshkruan.

Neni 13 — Mbi edukimin dhe pérditésimin e dijeve

Gjaté gjithé jetés aktive profesionale, mjeku e ka pér detyré azhornimin me té rejat e
shkencés, té ruajé dhe perfeksionojé dijet e tij.

Né ményré té vecanté, mjeku duhet té angazhohet sistematikisht né programet e
edukimit mjekésor té vazhdueshém, té organizuara dhe individuale, té cilat zhvillojné
kompetencén dhe rrisin aftésité e tij profesionale.

Mjeku ka pér detyré té marré pjesé né vlerésimin e praktikés dhe performancés sé tij
profesionale.

Neni 14 — Vlerésimi i gjendjes sé té sémurit

Mjeku duhet té béjé vlerésimin e drejté té gjendjes sé té sémurit dhe té aplikojé né
ményré té pérshtatshme burimet e shkencés mjekésore, duke u bazuar né anamnezé, shenjat
klinike dhe né ekzaminimet gé ai i vleréson té nevojshme dhe té domosdoshme.

Neni 15 — Tejkalimi i mundésive dhe kompetencave

Mjeku, me pérjashtim té urgjencave dhe rrethanave té jashtézakonshme, nuk duhet té
marré pérsipér ndjekjen e té sémuréve, as té formulojé pérshkrime qé i tejkalojné mundésité
dhe kompetencat e tij profesionale.

Ai duhet té kufizojé ushtrimin e tij ecencialisht né specialitetin qé i éshté njohur
ligjérisht, si dhe né disiplinat gé lidhen me té.

Kur éshté e nevojshme, mjeku e ka pér detyré té konsultohet me kolegét brenda apo
jashté specialitetit té tij dhe té zbatojé vendimet e konsultés né ményré korrekte dhe me
ndershméri.

Neni 16 — Mésimdhénia dhe kontributi pér edukimin e kolegéve

Mjeku e ka pér detyré té kontribuojé né edukimin dhe trajnimin e mjekéve té tjeré. Né
gofté se éshté i ngarkuar me detyrén e mésimdhénies duhet té punojé pér té géné njé mésues
kompetent dhe té sigurohet se kolegét e rinj apo studentét pérfitojné dhe mbikgyren né
ményré té pérshtatshme.

Neni 17 — Mbi edukimin dhe promocionin e shéndetit

Né kuadrin e misionit dhe detyrimeve té tij profesionale, mjeku e ka pér detyré té
kontribuojé né veprimtarité dhe programet pér edukimin dhe promocionin e shéndetit dhe té
ndihmojé publikun pér té njohur e kuptuar ¢éshtjet shéndetésore.

KREU I DYTE

DETYRAT E MJEKUT NDAJ TE SEMURIT

Neni 18 — Marrédhéniet me té sémurin

Kujdesi pér ruajtjen e mirégénies dhe interesave shéndetésore té té sémurit duhet té
jeté preokupacioni parésor i mjekut. Marrédhéniet midis mjekut dhe té sémurit duhet té
mbéshteten né mirébesimin e ndérsjellté. Zgjedhja e liré e mjekut dhe e institucionit té
mjekimit nga i sémuri éshté njé e drejté e tij, e cila pérbén parimin themelor té kétyre
marrédhénieve. Mjeku éshté i detyruar té respektojé dhe t’i krijojé té gjitha mundésité qé i
sémuri té ushtrojé kété té drejte.

Neni 19 — Pérkushtimi dhe sjellja

Mjeku duhet t’'i garantojé té sémurit pérkushtim, sjellje té miré dhe kompetencé
profesionale. Ai e ka pér detyré t’i dedikojé té sémurit té gjithé kohén e domosdoshme pér
informimin e tij dhe marrjen e vendimeve diagnostike e mjekuese sa mé té drejta.

Mjeku duhet té pérmbushé misionin e tij me respekt dhe zbatim té standardeve
profesionale dhe etike, pa abuzuar mbi té sémurin nga ana fizike, emocionale ose materiale.

Atij nuk i lejohet t'i imponojé té sémurit opinionet e tij personale, filozofike, morale ose
politike.

Neni 20 - Detyrat ndaj fémijéve, plegve dhe handikapatéve.

Né ushtrimin e profesionit, mjeku duhet té angazhohet né kujdesin pér fémijét, pleqté
dhe handikapatét, sidomos kur véren se né ambjentin familjar ose jashtéfamiljar ku ata jetojné,
nuk kujdesen né ményré té mjaftueshme pér shéndetin e tyre.

Mjeku gé thérritet pér té trajtuar njé té mitur, apo té paafté fizikisht a mendérisht,
duhet té pérpiget té marré pélgimin e prindérve, té té aférmve apo té pérfagésuesve té tij
ligjoré. BEhet pérjashtim kur rasti eshté urgjent dhe mjeku nuk ka mundési té komunikojé me
kéta persona.

Né rast dyshimi pér abuzim ose keqtrajtim té fémijés, apo té njé handikapati, mjeku
éshté i detyruar té lajmérojé organet kompetente té njohura me ligj.

Neni 21 — Mos pérzierja né ¢éshtjet familjare

Mjekut nuk i lejohet té ndérhyjé apo té pérzihet né probleme personale ose familjare té
sémurit dhe as té pérpiqget pér té ndikuar né privatésiné e tij, me pérjashtim kur kjo justifikohet
pér arsye profesionale qé lidhen me sémundjen apo me trajtimin mjekésor té tij.

Neni 22 - Ruajtja e sekretit

Té dhénat qé mjeku méson rreth té sémurit té tij gjaté kryerjes sé detyrés, konsiderohen
té fshehta mjekésore dhe pérbéjné sekret profesional. Me déshirén e té sémurit dhe né interes
té tij, mjeku éshté i detyruar té mbajé té fshehté edhe ndaj familjaréve e personave té tjeré
gjithcka gé i éshté besuar dhe gjithé ¢ka paré e dégjuar gjaté punés sé tij me té sémurin.

Madje edhe pas vdekjes té té sémurit, me pérjashtim té rasteve kur ajo pérbén rrezik
pér shéndetin dhe jetén e té tjeréve, mjeku duhet té mos zbulojé sekretin professional.

Neni 23 - Zbulimi i sekretit

Mjekut i lejohet té zbulojé té fshehtat mjekésore e té sémurit, vetém né rastet kur
fshehja e tyre rrezikon jetén e té sémurit ose kur kérkohet nga njé organ i njohur me ligj.

Kur mjeku pérdor té dhénat mjekésore té sémurit té tij pér t'i publikuar, ai éshté i
detyruar gé identiteti i t& sémurit té€ mos zbulohet.

Neni 24 - Lehtésimi i vuajtjeve pér té sémurin

Né ¢do rrethané mjeku duhet t'i kushtojé té sémurit kohén e nevojshme, jo vetém pér
ta diagnostikuar dhe mjekuar né ményré té pérshtatshme, por edhe pér ta asistuar até
moralisht dhe lehtésuar vuajtjet. Mjeku duhet té jeté i kujdesshém dhe racional né ndérhyrjet
dhe progeduara diagnostikuese dhe mjekuese, pér té mos e rénduar dhe bezdisur té sémurin
me teprime té panevojshme dhe té pajustifikuara.

Neni 25 - E drejta e té sémurit pér t'u informuar

| sémuri ka té drejté té informohet pér sémundjen, ekzaminimet dhe mjekimet qé i
propozohen dhe rezultatet e tyre. Mjeku e ka pér detyré ta informojé té sémurin né ményré té
singerté dhe té kuptueshme, duke marré parasysh né ¢do rast personalitetin dhe gjendjen e tij
psiqike.

Nése i sémuri éshté ndén 16 vjeg apo i paafté pér té kuptuar gjendjen dhe mjekimin qé i
propozohet, informacioni i jepet familjarit mé té afért qé e ka nén kujdestari.

Nése mjeku gjykon se duke informuar té sémurin rrezikon té démtojé gjendjen e tij
psigike e shéndetésore, atéhere ai nuk éshté i detyruar ta informojé e as ta njohé me
dokumentacionin mjekésor. Njé diagnozé e réndé dhe prognozé fatale mund té zbulohet me
shumé maturi. Gjithsesi familjarét duhet té jené té informuar dhe paralajméruar, pérvegse,
nése veté i sémuri i ka pércaktuar mé paré personat té cilét mund té informohen pér gjendjen e
tij.

Neni 26 — Informimi i familjaréve

Mjeku e ka pér detyré té tregojé mirékuptim dhe bashkéshgetésim me familjarét. Ai
duhet t'i mbajé ata né dijeni pér progedurat mjekésore dhe kujdesin gé i ofrohet té sémurit,
ecuriné dhe prespektivén e tij, me kusht gé njé gjé e tillé té mos bjeré né kundérshtim me
vullnetin e té sémurit.

Neni 27 — Procedurat diagnostikuese e mjekuese

Né progesin e pérpunimit té diagnozés dhe vendosjen e mjekimit pér té sémurin e tij,
mjeku duhet té propozojé dhe té pérshkruaj ato progedura diagnostikuese dhe mjekuese, té
cilat né gjykimin e tij i vleréson mé té pérshtatshme pér rrethanat e té sémurit, shkencérisht té
provuara dhe bashkékohore dhe ekonomikisht me kosto mé té ulét.

Mjekut nuk i lejohet qé me pérshkrimin e tij, té rrezikojé né ményré té pajustifikuar
shéndetin dhe jetén e té sémurit. Ai duhet t'i formulojé pérshkrimet e tij né pérputhje me
udhézuesit kliniké dhe protokollet e miratuara, né ményré té qarté e té kuptueshme pér
pacientin dhe pér té tjerét.

Neni 28 — Pélgimi pas infomimit (konsenti i informuar)

Eshté detyrim pér ¢do mjek marrja e pélgimit té té sémurit pérpara ¢do ndérhyrjeje,
ekzaminimesh apo mjekimesh té propozuara, pasi ta keté informuar me hollési dhe té jeté
bindur se i sémuri e ka kuptuar.

Kur i sémuri, né gjendje pér té shprehur vullnetin e tij, refuzon ndérhyrjen e propozuar,
mjeku duhet té pranojé vullnetin e té sémurit, pasi ta keté informuar dhe bindur pér pasojat e
pritshme.

Né qofté se i sémuri éshté ndén 16 vjeg, ose i paafté pér té shprehur vullnetin e tij pér té
marré vendime, mjeku nuk mund té ndérhyjé pa njoftuar té aférmit e té sémurit apo personin
pérgjegjés legjitim, me pérjashtim té rasteve urgjente apo té pamundésisé pér té kontaktuar
kéta persona.

Informimi i té sémurit dhe marrja e pélgimit apo refuzimi i tij shprehen me shkrim né
dosjen klinike té sémurit dhe firmoset nga i ai apo personat legjitim gé e kané né kujdestari.

Neni 29 — Pérfitimi i té drejtave

Mjeku duhet té pérpiget t&€ mundésojé gé i sémuri i tij té pérfitojé té gjitha té drejtat
shoqgérore ose materiale gé i takojné me ligj pér shkak té gjendjes sé tij shéndetésore.

Gdo abuzim, mashtrim ose fallsifikim i dokumentave mjekésore pér kété pélgim, éshté i
dénueshém.

Neni 30 — Vazhdimésia e mjekimit

Né ¢faré do rrethanash qofté, mjeku e ka pér detyré té sigurojé vazhdimin e mjekimit té
té sémurit té tij. Edhe né rast té njé rreziku publik, mjeku nuk duhet té braktisé té sémurét e tij,
vegse me Urdhér nga autoritetet pérgjegjése né pérputhje me Ligjin.

Né rastet kur mjeku do té largohet dhe do té leré detyrén pér njé kohé, apo kur ai e
gjykon se problemet apo gjendja shéndetésore e té sémurit dalin jashté aftésive dhe njohurive
té tij profesionale, apo jashté mundésive té tjera pér ta trajtuar, atéhere mjeku e ka pér detyré
té marré té gjitha masat qé i sémuri té kalojé pér té vazhduar mjekimin tek njé mjek tjetér i
fushés pérkatése i afté pér té marré pérsipér kété trajtim.

Neni 31 — Ndérrimi i mjekut kurues

Mjeku ka té drejté té heq doré apo té refuzojé vazhdimin e mjekimit té sémurit dhe té
rekomandojé trajtimin e tij tek njé mjek apo institucion tjetér né kéto raste:

a. Pérarsye profesionale apo personale;

b. Kur i sémuri, i afté dhe i ndérgjegjshém pér té marré vendime té pavaruara, humb
besimin tek mjeku ; dhe

c. Kur i sémuri, i cili éshté koshient, sillet né ményré té pahijshme, béhet brutal dhe
kércénues ndaj mjekut.

Edhe né kéto raste, nése i sémuri pérbén urgjencé mjekésore, mjeku e ka pér detyré t'i
ofrojé ndihmén mjekésore deri né kapércimin e situatés apo té keté siguruar vazhdimin e

trajtimit nga njé mjek tjetér.

Neni 32 — Ndihma mjekésore pér té dénuarit

Kur mjeku qé thirret ose punon né njé institucion ku té dénuarit vuajné masén e
dénimit, véren se personi prané té cilit éshté thirrur, éshté viktimé e njé keqtrajtimi, duhet jo
vetém t'i ofrojé ndihmé mjekésore, por edhe té mbrojé té drejtat e dinjitetin e tij. Nése pér
arsye té moshés, gjendjes fizike apo psikike, nuk éshté i zoti pér tu mbrojtur, mjeku duhet té
véré né dijeni organet kompetente té njohura me ligj.

Neni 33 - Mjekimi dhe ushqgyerja e detyruar pér té dénuarin

Mjeku e ka té ndaluar kategorikisht té marré pjesé apo té asistojé né dhunén ose
torturat kundér té pandehurit.

Mjekimi dhe ushqimi i detyruar lejohet vetém né rastet kur i dénuari i sémuré nuk éshté
mendérisht i afté té vendosé veté. Né qofté se njé i rritur, mendérisht i shéndoshé dhe i
vetédijshém, refuzon ushgimin me vullnetin e tij, mjeku duhet té respektojé vullnetin e té
sémurit.

Neni 34 — Dokumentimi i veprimeve mjekésore

Té gjitha veprimet diagnostikuese e mjekuese qé kryen né praktikén klinike né ¢do llojé
shérbimi dhe profili ambulator, spitalor, publik a privat, mjeku pérshkruan (regjistron)
dokumentat mjekésore té posagme té cilat ruhen e mirémbahen né pérputhje me dispozitat gé
aplikon institucioni shéndetésor né kushtet e respektimit dhe té ruajtjes sé sekretit
professional.

Mjeku e ka pér detyré té krijojé Dosjen (kartelén) klinike individuale té té sémurit, e cila
plotésohet dhe ruhet ndén pérgjegjésiné e mjekut kurues si njé dokument i réndésishém klinik,
studimor-shkencor dhe juridik (mjeko-ligjor). Ai e ka pér detyré té pérshkruaj né kartelén klinike
garté e kuptueshém diagnozat, ekzaminimet dhe interpretimet e tyre, mjekimet dhe
argumentat pér ¢do ndryshim gé bén, si dhe konsultat mjekésore qé kryhen pér té sémurin e
tij.

Neni 35 — Léshimi i dokumentave mjekésore

Né praktikén mjekésore éshté e domosdoshme bérja e dokumentave mjekésore,
certifikata, epikriza, déshmi, etj dhe léshimi i tyre me kérkesé té té sémurit, familjaréve ose
organeve kompetente té njohura me Ligj.

Gdo dokument qé plotéson dhe léshon mjeku duhet té hartohet né ményré korrekte,
plotésisht né pérputhje me konstatimet mjekésore, té jeté i lexueshém, ku té mund té
identifikohet nénshkruesi dhe firma e tij.

Neni 36 — Pasaktésité dhe abuzimi me dokumentet mjekésore

Gdo pasaktési dhe mospérputhje me konstatimet mjekésore dhe abuzimi né pérshkrimin
dhe léshimin e dokumentave mjekésore, pérbén objekt ndjekjeje dhe pérballjeje me progeset e
gjykimit disiplinor profesional dhe juridike pér personat pérgjegjés.

Neni 37 — Ankesat e té sémuréve

Né qofté se té sémurét kané ankesa lidhur me kujdesin shéndetésor apo mjekimin, atyre
duhet t'u jepet njé pérgjigje e menjéhershme dhe e pérshtatshme. Mjeku kurues ka pérgjegjési
pér tu marré me ankesat né ményré konstruktive dhe té ndershme. Né rast se gjaté mjekimit,
pacienti ka pésuar démtime serioze, pavarésisht nga arsyeja, duhet t’i shpjegohet plotésisht se
¢faré ka ndodhur dhe mundésisht t'i kérkohet té falur atij, ose, kur éshté ndén 16 vjeg,
familjaréve té tij.

Neni 38 — Lehtésimi i vuajtjeve té sémurit gé éshté duke vdekur

Lehtésimi i vuajtjeve dhe dhimbjes éshté njé nga detyrat thelbésore té mjekut ndaj ¢do
té sémuri. Kjo éshté vecganérisht e réndésishme gjaté trajtimit té njé sémuri gé éshté duke
vdekur. Mjeku pérveg mjekimit, i cili duhet té jeté sa mé i lehté dhe pa teprime té pashpresa,
duhet té ofrojé asistencé e pérkujdesje shpirtérore, duke respektuar déshirat dhe besimin fetar
té té sémurit dhe duke ruajtur deri né fund dinjitetin e tij. Mjeku duhet té véré né dijeni
familjarét e té sémurit mbi gjendjen e tij dhe té pérpiget té gjejé bashképunimin e tyre né
lehtésimin e vuajtjeve té té sémurit.

Neni 39 — Mos shpejtimi i vdekjes

Shpejtimi i pérfundimit té jetés apo provokimi i vdekjes éshté né kundérshtim me etikén
mjekésore. Nése i sémuri éshté pa vetédije, pa shpresé pér té jetuar, mjeku duhet té veprojé
sipas gjykimit té tij pér mé té mirén e mundéshme. Ai duke u konsultuar me kolegét e tjeré dhe
familjarét mé té aférm té té sémurit vendos pér géndrimin terapeutik gé duhet mbajtur.

Neni 40 — Vdekja e té sémurit

Kur vdes njé i sémuré, mjeku kurues duhet t'u shprehé familjaréve ngushéllimet dhe
kegardhjen e tij dhe t'u shpjegojé shkaget dhe rrethanat e vdekjes. Ata duhet té informohen
me té gjitha hollésité e nevojshme pér pagartésité dhe pyetjet gé mund té shtrojné.

Neni 41 — Ndérhyrjet gjymtuese

Mjekut nuk i lejohet té kryej ndérhyrje gjymtuese pa motiv shumé serioz mjekésor, pa
informimin paraprak té té sémurit dhe pélgimin e tij. BEhet pérjashtim vetém né rastet urgjente
dhe kur éshté e pamundur té informohet dhe té merret pélgimi i té sémurit.

KREU | TRETE

MARREDHENIET MIDIS MJEKEVE, NDAJ PROFESIONIT DHE INSTITUCIONEVE

Neni 42 — Respekti reciprok

Marrédhéniet midis mjekéve duhet té bazohen né principet e njé shogérie té miré dhe
respekti reciprok. Mjeku duhet té sillet ndaj kolegéve té tij me korrektési e ndershméri, duke
ruajtur e mos cénuar dinjitetin e asnjérit, ashtu si¢ do té déshironte qé ata té silleshin ndaj tij.

Mjekut nuk i lejohet té pérgojojé kolegét e tij, me qéllim gé té ulé autoritetin dhe
personalitetin e tyre pérpara té sémuréve dhe publikut, duke i démtuar né ushtrimin e
profesionit, si dhe né marrédhéniet dhe besimin e té sémuréve ndaj tyre.

Asnjé mosmarréveshje midis mjekésh nuk duhet té ¢ojé né polemika publike, ato duhet
té zgjidhen vetém né rrugén e pajtimit, né rast nevoje edhe me ndérmjetésiné e autoriteteve
institucionale apo té Urdhrit té& Mjekéve.

Neni 43 — Respekti ndaj mésuesve

Mjeku duhet té jeté gjithé jetén mirénjohés dhe té tregojé respekt dhe mirésjellje ndaj
mésuesve té tij pér dijet, aftésité profesionale dhe mjeshtériné gé ka fituar nga ata. Mungesa e
mirénjohjes dhe e respektit ndaj mésuesve éshté e pafalshme dhe e dénueshme moralisht.

Neni 44 — Solidariteti ndaj kolegéve

Gdo mjek e ka pér detyré té ruaj dhe respektojé solidaritetin me kolegét, né té miré té
ruajtjes sé integritetit profesional dhe né respekt té€ normave té etikés dhe deontologjisé
mjekésore.

Né gofté se njé mjeku i kérkohet njé késhillé ose ndihmé profesionale nga njé koleg, ai
duhet té jeté i gatshém t’i japé ato me sinqgeritet dhe né pérputhje me njohurité mé té mira gé
zotéron.

Eshté né moralin dhe nderin e ¢do mjeku té& marré né mbrojtje, né qofté se njé koleg
éshté sulmuar dhe véné né akuzé né ményré té padrejté.

Neni 45 —Qéndrimi ndaj sjelljes jo korrekte té kolegéve.

Né rast se mjeku vihet né dijeni té njé sjellje té padenjé té njé kolegu, e cila nuk
pérputhet me normat e etikés mjekésore, ai e ka pér detyré t'ja véré né dukje kété vetém
kolegut té tij dhe autoriteteve drejtuese té institucionit dhe/ose Urdhrit té Mjekéve.

Atij nuk i lejohet té diskutojé pér kété me té sémurét, me familjarét apo me kolegé dhe
persona té tjeré.

Neni 46 — Gabimet e bashképunétoréve

Mjeku éshté i detyruar té mos heshté dhe té mos géndrojé indiferent pérpara gabimeve
gé mund té béhen nga bashképunétorét ose personeli tjeter ndihmés. Ai duhet t’i trajtojé ato
me takt, pa cénuar dinjitetin e asnjérit dhe asnjéheré pérpara té sémurit, familjaréve apo
personave té tjeré.

Mjeku pér gjithcka gé e konsideron té gabuar e né dém té punés dhe shéndetit té
individit apo publikut, duhet ta diskutojé me autoritetin drejtues té institucionit dhe/ose té
Urdhrit té Mjekéve.

Neni 47 — Raportet e njé mjeku me mjekun kurues dhe me té sémurin

Raportet e ndérsjellta té mjekut me mjekun kurues dhe me té sémurin duhet té jené
korrekte, té singerta dhe té ndershme, né respekt té té cilave mjekét duhet té zbatojné keto
rregulla dhe parime etike:

a.

(1)

1. Kur mjekut i kérkohet ofrimi i kujdesit mjekésor pér njé té sémuré, i cili ka si mjek
kurues njé tjetér koleg, ai:

Nése i kérkohet ta marré né trajtim mjekésor si mjek kurues, mund ta pranojé me
dijeniné e mjekut tjetér kurues, kur vet i sémuri kérkon té hegé doré nga ky i fundit;
Nése i kérkohet thjesht njé késhillim, por jo té ndryshojé mjekun kurues, i propozon njé
konsultim té pérbashkét me mjekun kurues. Né qofté se nuk éshté dakord, i jepet
késhillimi i kérkuar dhe, nése éshté e nevojshme | ofron trajtim mjekésor urgjent. Né
pérfundim, me pélgimin e té sémurit, pér gjithcka informohet mjeku kurues.

Nése njé i sémur paraqitet sepse i mungon mjeku i tij kurues, atij i sigurohet kujdesi
mjekésor i nevojshém deri né kthimin e mjekut té tij kurues. Kétij té fundit, me pélgimin
e té sémurit, i jepet informacioni i nevojshém.

2. Né qgofté se njé i sémuré, ka ardhur pa rekomandimin dhe dijeniné e mjekut té tij
kurues, éshté detyrim etik dhe né interes té té sémurit, qé mjeku, pasi té keté marré
pélgimin e tij, té hyjé né kontakt me mjekun kurues me géllim gé té shkémbejné
mendimet e tyre.

3. Njé mjeku konsulent qé ka ekzaminuar njé té sémuré sé bashku me kolegun apo
kolegét e tij, nuk i lejohet qé me iniciativén e vet té ekzaminoje pérséri kété té
sémuré né vazhdim té sé njéjtés sémundje, pa praniné e mjekut kurues ose
miratimin e tij, pérvecse né rast urgjente.

Neni 48 — Késhillimi dhe konsultimi me kolegét

Késhillimi dhe konsultimi me kolegun, kur e kérkojné rrethanat e té sémurit éshté
praktiké gé duhet ndjekur e respektuar si e domosdoshme, jo vetém né interes té
trajtimit mé té miré té té sémurit, por edhe té rritjes sé integritetit dhe formimit
profesional té mjekéve.

Eshté e palejueshme pér mjekét, madje e dénueshme, qé konflikte apo mosmarréveshje
personale midis tyre, té béhen shkas pér té hezituar né thirrjen e konsultés apo
pjesémarrjen né té.

Kur mjeku do te organizoje njé konsulté, ai pasi e ka informuar paraprakisht te semurin
me hollési pér konsultén dhe mjekun apo mjekét gé do marrin pjesé, merr pélgimin e tij
si pér konsultén dhe pér mjekét té cilét veté i sémuri mund té propozojé, me kusht qé
zgjedhja e té sémurit mos té démtojné shéndetin e tij. Kur mjeku beson dhe éshté i
bindur se nuk duhet té miratojé zgjedhjen e béré nga i sémuri apo té aférmit e tij, ai e
refuzon kété.

4. Né pérfundimin e njé konsulte midis dy a mé shumé mjekésh, éshté rregull gé
konkluzionet e tyre té formulohen me shkrim dhe té firmosen nga mjeku kurues dhe
konsulentét.

KREU | KATERT
QENDRIMI | MJEKUT NDAJ RIPRODHIMIT HUMAN, EKSPERIMENTEVE KLINIKE E KERKIMEVE
BIO-MJEKESORE DHE TRANSPLATIMEVE TE INDEVE E ORGANEVE

Neni 49 - Lidhur me Informimin dhe kujdesin pér shéndetin seksual

Mjeku e ka pér detyré té punojé pér edukimin dhe informimin e popullatés pér ¢éshtje
té shéndetit seksual dhe parandalimin e sémundjeve seksualisht té trasmetueshme. Ai duhet té
propagandojé dhe té popullarizojé metodat shkencore té planifikimit familjar dhe pérdorimit té
kontraceptivéve té provuar shkencérisht dhe té besueshém.

Neni 50 — Ndérprerja e shtatézanisé dhe sterilizimi

Mjekut i ndalohet té béjé ndérprerje té shtatézanisé dhe té kryejé progedura sterilizimi,
pérvegse né kushtet e parashikuara me aktet ligjore.

Mjekut nuk i lejohet ndérprerja e njé shtatézanie apo kryerja e njé progedure sterilizimi
pa marré pélgimin e té interesuarve mbasi t'i keté informuar mbi indikacionet, rreziget dhe
pasojat e mundshme.

Neni 51 — Aplikimi i metodave té riprodhimit té ndihmuar

Mjekut nuk i lejohet té ndérmarré njé progeduré mjekésore té riprodhimit té ndihmuar,
pérvegse, né kushtet e parashikuara me ligj apo akte té tjera té ligjshme.

Né trajtimin e pamundésisé bashkéshortore pér té lindur fémijé, mjeku
domosdoshmeérisht duhet té zotérojé njohurité bazé shkencore dhe etike, té njihet me metodat
gé aplikohen né pérputhje me konceptet e pranuara botérisht dhe té njohura me ligj. Ai e ka
pér detyré té informojé hollésishém partnerét mbi progedurén, mundésité e suksesit dhe
déshtimit duke marré pélgimin e tyre pas informimit.

Neni 52 — Pjesémarrja né kérkime shkencore

Mjekut nuk i lejohet té udhéheq apo té marré pjesé né kérkime apo eksperimente
shkencore, bio-mjekésore, me pérjashtim té rasteve kur njé gjé e tillé éshté e parashikuar né ligj
apo akte té tjera té ligjshme.

Mjeku gé merr pérsipér njé puné kérkimore me qgéllim parandalues, diagnostikues apo
mjekues, ku pérfshihen té sémuré apo vullnetaré, detyrimisht paraget projektin pérpara njé

komisioni té posagém té bioetikés, kompetent dhe té pavarur, pér té vlerésuar pérligjien
shkencore, pranueshmériné etike dhe pér ta miratuar.

Mjeku duhet té informojé me kujdes personin apo personat e pérfshiré né projekt mbi
objektin e punés kérkimore, dobité e pritshme, pasojat dhe démet e mundshme dhe t’iu marré
pélgimin. Né qofté se marrja e pélgimit éshté e pamundur pér shkak té paftésisé fizike,
mendore apo té moshés sé pacientit, pélgimi mund té merret nga té aférmit.

Neni 53 — E drejta pér t’u larguar nga studimi

Personit té pérfshiré né studim i béhet e ditur mundésia e ndérprerjes dhe largimit nga
studimi me vullnetin e tij té liré, né gdo moment.

Neni 54 — Raportimi i rezultateve

Mjeku pjesémarrés né studim e ka pér detyré té udhéheq kérkimet me ndershméri duke
ndjekur e zbatuar me pérpikméri té gjitha aspektet e protokollit té kérkimit.

Ai duhet té regjitrojé rezultatet e kérkimit me vértetési, té raportojé dhe t’i publikojé
ato me ndershméri duke mos pretenduar autorésiné né ményré té pajustifikuar.

Neni 55 — Aplikimi i metodave té reja

Aplikimi i metodave té reja diagnostikuese, mjekuese dhe parandaluese lejohet vetém
pas shqyrtimit klinik nga njé komision i posagém i pavarur dhe kompetent.

Adoptimi, kryerja dhe nxitja e metodave té pavértetuara shkencérisht éshté e ndaluar,
konsiderohet kundravajtje me aktet ligjore, dhunim i Kodit té Etikés dhe Deontologjisé
Mjekésore dhe objekt ndjekje dhe pérballjeje me kéto akte. Vetém njé mjekim i krahasuar me
placebo mund té lejohet né kushtet kur sipas té dhénave shkencore, i sémuri mund té pérfitojé,
por, duke e garantuar se efektet e déméshme jané té pérjashtuara né ményré té sigurt.

Neni 56 — Abuzimi me embrionet njerézore

Abuzimi me embrionet njerézore pér géllime kérkimore, apo ¢farédo géllimi tjetér qofté
éshté i ndaluar. Ai konsiderohet shkelje ligjore dhe etike, dhe ndéshkohet pérball kétyre akteve
normative.

Neni 57 — Transplatimi i indeve dhe organeve

1. Marrja e organeve, indeve apo ¢farédo produkti tjetér nga trupi i njeriut té gjallé apo té
vdekur, praktikohet vetém né rastet dhe kushtet e parashikuara me ligj apo akte té tjera
té ligishme té cilat i pérkasin késaj fushe.

2. Mjekut nuk i lejohet marrja e organeve, indeve apo ¢farédo produkti tjetér nga trupi i
njeriut, as transplatimi i tyre, né qofté se ai nuk éshté i kualifikuar né kété fushé dhe po
té mos keté njé ekip bashképunues té kualifikuar dhe trajnuar. Atij gjithashtu nuk i

lejohet njé ndérmarrje e tillé nése nuk ka né dispozicion pajisjet mjekésore dhe teknike
té pérshtatshme.

KREU | PESTE

KUSHTET E USHTRIMIT TE PROFESIONIT

Neni 58 — Sigurimi i mjedisit té punés

Vendi ku mjeku éshté instaluar pér té ushtruar profesionin duhet té keté mjedis té

pérshtatshém pune, pajisje mjekésore dhe teknike, té cilat i pérgjigjen dhe i pérshtaten natyrés
sé akteve mjekésore parandaluese, diagnostikuese dhe terapeutike qé ai praktikon.

Mjeku nuk duhet té ushtrojé profesionin né kushte e rrethana qé kompromentojné

siguriné e té sémuréve dhe cilésiné e kujdesit ndaj tyre dhe publikut.

Neni 59 — Mbi dhuratat dhe financimet

Mjeku e ka té ndaluar té kérkojé apo té pranojé dhurata apo financime té papérligjura

dhe kompromentuese nga kompani, firma apo individé qé tregétojné medikamente, pajisje apo
materiale té tjera mjekésore, me pérjashtim té financimeve té pérligjura vetém pér veprimtari
té akredituara, té cilat organizohen né funksion té edukimit dhe formimit profesional té
mjekéve.

Neni 60 — Mjekésia si biznes, publiciteti, ortakérité

(1)

Mjekut nuk i lejohet té hyjé dhe té veprojé né ortakéri me farmacisté, stafet ndihmuese
apo persona té tjeré pér géllime fitimprurése té paligjshme.

Mjekut nuk i lejohet té praktikojé mjekésiné si biznes. Ai e ka kategorikisht té ndaluar té
béjé vizita apo konsultime né lokale e mjedise tregtare ku tregtohen medikamente,
produkte, aparatura a pajisje té tjera mjekésore.

Eshté e ndaluar pér mjekun té merret me reklamé a publicitet té ¢farédo lloji, me
pérjashtim té rasteve kur kéto kané géllim shkencor apo edukativ. Né kété rast, mjeku
duhet té béjé kujdes qé publiciteti té jeté objektiv dhe né pérshtatje me rregullat e
deontologjisé mjekésore. Mjekut nuk i lejohet té béjé asnjé publicitet né favor té
aktivitetit té tij personal apo té njé institucioni té caktuar.

Neni 61 — Treguesit profesional personal

Té vetmit tregues qé i lejohet mjekut té paragesé né fleté recetat, dokumentat dhe
njoftimet e ndryshme qé publikon jané:

Emér, mbiemér, adresé, numér telefoni dhe orét e konsultave.

14
Pérfshihen mjekét dhe stomatologét



Titujt profesionalé legal (zyrtaré) té ligensuar dhe autorizuar nga Urdhri i Mjekéve pér té
ushtruar.
Titujt honorifik té njohura nga Republika e Shqipérisé.

Treguesit qé i lejohen mjekut té figurojné né hyrje té kabinetit té tij jané:

Emri dhe mbiemri i tij.

Orari i konsultave.

Titujt profesional legal (zyrtare) té licensuar dhe autorizuar nga Urdhri i Mjekéve pér té
ushtruar.

Kur mjeku éshté titullar i njé diplome té huaj, atéhere duhet té specifikohet vendi dhe
Universiteti gqé ka léshuar diplomén ose gertifikatén qé e autorizon té ushtrojé kété profesion.

Neni 62 — Kontrata e punés

Ushtrimi i mjekésisé, né ¢do formé qofté, prané njé institucioni privat a publik, éshté i

detyruar té béhet né bazé té njé kontrate me shkrim, ku pércaktohen detyrimet dhe té drejtat
pérkatése té paléve. Cdo projekt kontrate i komunikohet paraprakisht Késhillit Rajonal té
Urdhérit té Mjekéve, i cili shpreh me shkrim vérejtjet dhe sugjerimet gé mund té keté.

(1)

Neni 63— Honoraret

Né mungesé té njé kontrate apo marréveshje paraprake pér honoraret, mjekét caktojné
honoraret té cilat zakonisht paguhen nga i sémuri ose népérmjet njé administrate e cila
rregullon honoraret e mjekéve, gjithnjé né pajtim me aktet ligjore apo nénligjore té
késaj fushe.

Né pércaktimin e honorareve, mjekét duhet té jené té kujdesshém dhe té matur, duke e
marré parasysh gjendjen ekonomike té té sémuréve, mundésité e shérbimit gé ofrojné
dhe rrethana té tjera.

Mjeku e ka pér detyré té shpjegojé dhe té justifikojé me argument koston e shérbimit.

Neni 64 — Bashkimi i mjekéve

Cdo bashkim ose grupim mjekésh duhet té béhet né bazé té njé kontrate té shkruar, gé
respekton pavarésiné e secilit. Kontrata i komunikohet paraprakisht Késhillit Rajonal té
Urdhrit té Mjekéve, i cili verifikon nése éshté ose jo né pérputhje me Ligjet dhe me
Kodin e Etikés dhe Deontologjisé Mjekésore.

Né ¢do bashkim apo grupim mjekésh, pavarésisht statusit té tij juridik, ushtrimi i
profesionit mbetet personal dhe secili ruan pavarésiné dhe pérgjegjésiné profesionale.
Edhe né kété rast, zgjedhja e mjekut nga i sémuri éshté parim etik dhe deontologjik i
pandryshueshém dhe duhet respektuar.

3.

Gdo marréveshje ose kontraté grupimi, me géllim profesional midis mjekéve nga njéra
ané dhe punonjésve té tjeré si infermieré, kimisté, etj. i dérgohet Késhillit Rajonal té
Urdhérit té Mjekéve, i cili verifikon pérputhshmériné me Ligjet né fugi dhe Kodin e
Etikés dhe Deontologjisé Mjekésore.

Neni 65 — E drejta pér grevé

Mjekét kané té drejté té kérkojné nga organet shogérore dhe shéndetésore krijimin e
kushteve dhe mundésive sa mé té pérshtatshme dhe mé té mira gé té jeté e mundur
pér kryerjen e aktiviteteve té tyre profesionale. Pér té arritur kété, mjekét pérdorin
mundésité gé kané né dispozicion e qé jané mé té pérshtatshme dhe mé pak té
démshme pér té sémurét.

Gjithsesi, mjekét kané té drejté té organizojné dhe té marrin pjesé né grevé, por me
kushtin e domosdoshém qé té kené garantuar mundésiné e ofrimit té shérbimit té
urgjencés dhe té shérbimeve té domosdodhme pér té sémurét.

KREU | GJASHTE

DISPOZITA PLOTESUESE DHE PERFUNDIMTARE

Neni 66 — Mjeku dhe institucionet e ndryshme (pérgjithésim)

Pavarésisht profilit apo institucionit né té cilin punon njé mjek, publik apo privat,

detyrimi i tij pér respektimin dhe zbatimin e dispozitave té kétij kodi né ushtrimin e
profesionit mbetet | pandryshuar.

1.

(1)

Ushtrimi i profesionit i ¢farédo profili e né ¢do institucion qofté, publik a privat, éshté
personal dhe i pavarur. Mjeku éshté pérgjegjés pér vendimet dhe aktet mjekésore qé
kryen.

Né ¢do institucion publik apo privat, ushtrimi i profesionit duhet té jeté objekt i njé
kontrate té shkruar, e cila té jeté né pérshtatje me dispozitat e kétij Kodi dhe me
natyrén e specifikat e institucionit pérkatés. Njé mjek nuk duhet té nénshkruajé kontraté
dhe té pranojé té punojé pér njé institucion i cili e privon até nga mundésité pér té
pérmbushur detyrimet e tij etike dhe deontologjike mjekésore.

Pavarésisht institucionit né té cilin punon njé mjek, publik apo privat, ai éshté i detyruar
gé pértej principeve dhe rregullave qé parashikohen né dispozitat e kétij Kodi, té njohé
ligjet, normat dhe rregullat administrative shtetérore dhe té institucionit ku punon, té
cilat i pérkasin fushés sé ushtrimit té mjekésisé, detyrave dhe té drejtave té mjekut né
profesion.

4. Pavarésisht institucionit shéndetésor publik a privat né té cilin punon njé mjek, ai e ka
pér detyré t'i pérgjigiet ¢do kérkese zyrtare pér t'u véné né dispozicion dhe
bashképunuar kur béhen hetime apo kérkohen informacione té ndryshme lidhur me té
sémurin e tij apo ¢farédo ¢éshtje tjetér. Ai duhet té ndihmojé autoritetet e interesuara,
té cilat detyrimisht duhet té jené té pérligjura zyrtarisht, duke iu pérmbajtur dispozitave
té kétij Kodi pér respektimin dhe ruajtjen e sekretit profesional.

5. Eshté normé themelore e etikés mjekésore pér ¢cdo mjek gé, pavarésisht institucionit ku
punon, té respektojé té drejtén e té sémurit pér té zgjedhur mjekun e tij dhe kur
rrethanat e béjné té mundur, pér ta patur kété mjek prezent né c¢do progceduré
mjekésore té cilés i nénshtrohet ky i sémuré.

6. Pavarésisht profilit profesional dhe institucionit ku ushtron mjeku, né asnjé rast nuk
duhet té pranojé té shphet, bazuar né rendimentin e arritur né njési kohe apo ¢do kusht
tjetér i cili do té kufizonte liriné e tij pér vendimmarrje klinike té pavarur dhe do té
cénonte cilésiné e kujdesit shéndetésor.

7. Mijekut nuk i lejohet pérdorimi i publicitetit profesional personal apo né favor té
institucionit publik apo privat né té cilin punon. Ai duhet té jeté i kujdesshém pér té mos
lejuar pérdorimin e emrit té tij nga institucioni né té cilin punon pér géllime publicitare.

8. Pavarésisht institucionit publik apo privat né té cilin punon, si dhe pozicionit hiearkik
apo social té cilit i pérket, mjeku éshté i detyruar t'i pérgjigjet ¢do kérkese nga Urdhri i
Mjekéve, pér tu paraqitur pér njé proges gjykimi disiplinor profesional apo ¢farédo
informacioni a bashképunimi gé i kérkohet nga ky organizém.

Neni 67 — Detyrim pér respektimin e Kodit.

Eshté detyré e té gjithé mjekéve, e studentéve té mjekésisé gé asistojné apo
zévendésojné mjekét né detyré, si edhe e mjekéve praktikanté té njohin dhe té zbatojné
dispozitat e kétij Kodi gjaté gjithé karrierés profesionale. Mosnjohja nuk e pérjashton asnjérin
nga pérgjegjésia dhe masat ndéshkimore pér ¢do kundravajtje té kryer.

Neni 68 — Masat disiplinore

Gdo akt mjekésor, apo sjellje profesionale né kundravajtje me dispozitat e kétij Kodi,
pérbén objekt pér ndjekje dhe gjykim disiplinor profesional bazuar né Ligjin 8615, daté
01.06.2000 “Pér Urdhrin e Mjekéve né Republikén e Shqipérisé” dhe né Rregulloren e Gjykimit
Disiplinor Profesional té Urdhrit té Mjekéve.

Neni 69 — Njoftimi i Urdhérit té Mjekéve pér shkeljet

Cdo mjek e ka pér detyré té njoftojé Késhillin Rajonal pérkatés té Urdhrit té Mjekéve pér
té gjitha shkeljet, té cilat né gjykimin dhe vlerésimin e tij jané né kundravajtje me dispozitat e
kétij Kodi.

Neni 70 — Shfugizimi i Kodit té vijetér

Kodi Deontologjik i miratuar nga Késhilli Kombétar i Urdhrit té Mjekéve me Vendimin
Nr. 10, daté 29.03.2002 shfuqizohet.

Neni 71 — Hyrja né fuqi

Ky Kod hyn né fugi menjéheré.

Miratuar nga Késhilli Kombétar me vendimin Nr. 9 date: 11/11/2011

PER KESHILLIN KOMBETAR TE U.M.SH.
PRESIDENTI

Dr. Din ABAZAJ

